
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রসমঞ্জরী।
১৭



অথ প্রেমগর্ব্বিতা।




 অনিমিষ আঁখি স্থির চরিত্র। আপনার বঁধু করিয়া চিত্র॥ আমারে দেখয়ে একি বিচিত্র। কেহ বঁধু সখী শত্রু কি মিত্র॥




অথ অন্য সম্ভোগ দুঃখিতা।




 কহ দূতী গিয়াছিলে কোন বনে। বড় শোভয় অঙ্গ ফুলা ভরণে॥ নিজ বেশ করে দড় আইলি লো। কই গেলি নরাধম সন্নিধি লো॥ ভুলিয়াছিলি আর ভুলাইলি রে। মধু গূঢ় বনে কত পাহলি রে॥




অথ মানবতী।




 এসো পরাণ পুত্তলি এস, মরে যাই দেখি কিবা বেশ, আলোতে রহ হে রূপ ভাল করে হেরি হে। আল্তা কজ্জল দাগ ভালে, অরুণ প্রকাশ রাহু গালে, তবে আছ ভাল জান ভারী ভুরি ঢেরি হে॥




অথ নায়িকা সকলের অবস্থা ভেদ।




 এসব নায়িকা পুনঃ অষ্ট মত হয়। বিপ্রলম্ভ সম্ভোগ তাহার পরিচয়॥ বাসসজ্জা উৎকণ্ঠিতা আর অভিসারিকা। বিপ্রলব্ধা তারপর স্বাধীন ভর্তৃকা॥ খণ্ডিতা তাহার পর কলহন্তারিতা। প্রোষিত ভর্তৃকা এই অষ্ট পরিমিতা॥




অথ বাসক সজ্জা।




 পতি হেতু বাস ঘরে যেই করে সাজ। বাসক সজ্জা বলে তারে পণ্ডিত সমাজ॥

